
Fasnacht 2007

Sujet:

Mer drugge s Schwümmli us...

wär Kinder het, wo Färnseh luege

grootet mängmol us de Fuege

si luege Sache, dies und das

und händ drby no ihre Spass

doch ei Serie, die isch dr Wahn

vo ganz dief unde, im Ozean

do wohnt e Schwumm wo jeede kennt

är haisst Sponge-Bob, falls ihn doch ain nid kennt

bevor sich nit-sproochgewandti d’Zunge bräche

dä Name duesch „Spannschbob“ ussrpräche

är isch gääl, eggig, schwummig und poröös

und mängmol benimmt är sich nervöös

mit sim berüehmte Lache, so schrill und breit

verbreitet är unändligi Heiterkeit

am Färnseh kunnt är, s’isch fascht unerträglich

uff mehrere Sänder, und das dag-däglich

doch irgendwie freut’s doch au die Groosse

wenn si bim Zappe unvermiedbar uff dr Sponge-Bob stoosse

und bevor dr Sponge-Bob fertig gsändet het

wänd die Glaine so-wie-so nid ins ins Bett

und so het d’Sponge-Bob Serie groosse Erfolg

mir verfolge sini Folge, Folg fir Folg

drum wänd mir doo, ihr wärdet’s nid bereue

Euch alli als Sponge-Bob-Waggis erfreue

jetz kemmet alli, glai und grooss

mit uns an Bord, s’isch ebbis looss

tauchet mit uns ab, fröhlich und munter

zu de luschtige Gselle, nach Bikini-Bottom unter

vergässet dr Stress und alli Sorge

jetz wird’s glatt, vom Mängdig Morge bis Donnschtig Morge

händ’s glatt mit uns, de Sponge-Bob Gselle

viel Vergniege, uff uns kasch zelle

Es muess jo nit immer Bikini Bottom si, gang an d Ladäärneusstellig

uf em Minschter oder an d Waageusstellig uf dr Kasärne.

© Waageclique Rhywälle 2007

www.waagecliquerhywaelle.ch

B
a

se
l 19

9
1

WWWWWaageclique Rhywälleaageclique Rhywälleaageclique Rhywälleaageclique Rhywälleaageclique Rhywälle


